
EKSPERIMENTAL GIDRONEFROZDA BUYRAK
YUKSTRAGLOMERULYAR APPARATINING MORFOLOGIK
O‘ZGARISHLARNING O‘ZGA XOS XUSUSIYATLARI

Tursunbaev J.A
Toshkent davlat tibbiyot Universiteti Termiz fililali

Muammoning dolzarbligi. Buyrak kasalliklari orasida gidronefroz va siydik yo‘llarning
obstruksiyasi asosiy o‘rinlarni egallaydi. Davolash samaradorligi shikastlanish darajasi va
jarayoning kechishi holatiga bog‘liq. Gidronefrozning morfologik o°‘zgarishlarini baholash
kasallkining klinikasi va tajriba sharoitdagi holatlarga bog‘liqdir.

Tadgigotning magqsadi: Tajribaviy gidronefroz sharoitida buyrak yukstraglomerulyar
apparatining morfologik o‘zgarishlarni o‘ziga xos xususiyatlari baholashdan iborat.

Tadqgiqot material va usullari. Sog‘lom va gidronefrozli 200-250 g og‘irlikdagi erkak oq
tajriba laborator kalamushlar olingan. Tadgiqgot ishlarni amalga oshirish uchun ikkita guruhga
ajratilib, ularning birinchi guruhini (nazorat) guruhi tashkil qildi va ushbu guruhga sog‘lom
tajriba hayvonlaridan iborat kalamushlar olingan bo‘lsa, tadqiqotning ikkinchi guruhini (tajriba
guruhi): uretraning gisman ligatsiyasi bilan gidronefroz induksiya gilingan kalamushlar iborat.
Tajribaning  3-guruhini tiklanish guruhida: ligatsiyadan keyingi 14-28 kunlarda kuzatilgan
hayvonlardan iborat.

Eksperimental gidronefroz modelida tajriba sharoitidagi kalamushlarida uretraning gisman
obstruksiyasi orgali hosil gilingan. Tadgiqot muddati 7, 14 va 30 kunlik davrlarda baholandi.
Olingan ma’lumotlar variatsion statistika va Styudent t-mezoni orgali gayta ishlangan.

Olingan natijalar tahlili. Bu jarayon natijasida to‘qimalarda gipoksiya, ishemiya va
distrofik reaksiyalar rivojlanib, glomerulyar va tubulyar strukturalar morfologik degradatsiyaga
uchraydi.

Makroskopik o‘zgarishlar quydagilardan iborat: buyrak kattalashgan, tashqi qobig‘i tarang,
sirti sillig yoki ozgina to‘lginli. Kalikslar va pielalar kengaygan, devorlari ingichkalashgan.
Parenxima qalinligi pasaygan, aynigsa medullyar gismida siyraklashish kuzatiladi. Keyingi
bosgichlarda buyrak sakkulyoz, ya’ni ko‘p kamerali, suyuglikka to‘la bo‘lgan tuzilmaga aylanadi.

Mikroskopik (gistologik) o‘zgarishlardan glomerulyar kapillyarlar bo‘shliglari tortadi,
endoteliy hujayralarida vakuolizatsiya va piknoz belgilari kuzatiladi. Bazal membrana
galinlashgan, ba’zi joylarda fibrillyar distrofiyaga uchragan. Yukstaglomerulyar hujayralarda
granulalar soni kamaygan, yadrolar giperxromatik, sitoplazmada vakuollar ko‘p. Boumen
kapsulasi bilan glomerulyar tugun orasidagi bo‘shliq (filtratsion bo‘shliq) kengaygan.

Proksimal naychalarda vakuolyar distrofiya, epiteliy hujayralarining sitoplazmasi granular
va vakuolali ko‘rinishda. Lumenda gomogen massalar (protein detrit) va sillindrlar yig‘ilishi
aniglanadi. Keyingi bosgichlarda epiteliy deskvamatsiyasi va bazal membrana denudatsiyasi yuz
beradi. Distal naychalarda atrofik o‘zgarishlar, hujayralar soni gisgarishi va yadro piknoz belgilari
kuzatiladi.

Interstitsial bo‘shliglarda seroz yoki limfotsitar infiltratsiya kuzatiladi. Fibroblastlar soni
ortib, interstitsial fibroz (kollagenizatsiya) rivojlanadi. Venulalar va arteriolalar devorida gialinoz
va endotelial distrofiya belgilari aniglanadi.

